
КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ö М
 Коми Республикаса туризм агентство лӧсьӧдӧм йылысь да 

Коми Республикаса Веськӧдлан котырлӧн ӧткымын помшуӧмӧ вежсьӧмъяс пыртӧм йылысь
“Коми Республикаса олӧмӧ пӧртысь власьт органъяслӧн тэчас йылысь” Коми Республикаса Юралысьлӧн 2006 во урасьӧм тӧлысь 17 лунся 25 №-а Индӧд серти Коми Республикаса Веськӧдлан котыр шуис:

1. Лӧсьӧдны Коми Республикаса туризм агентство Коми Республикаса экономика сӧвмӧдан министерстволысь канму политика лӧсьӧдӧм да збыльмӧдӧм кузя да нормативнӧй инӧда ладмӧдӧм кузя, туризм юкӧнын канму услугаяс сетӧм кузя да тайӧ юкӧнын Коми Республикаса олӧмӧ пӧртысь власьт мукӧд органлысь уджсӧ координируйтӧм кузя уджмогъяс сылы сетӧмӧн.

2. Пыртны Коми Республикаса Веськӧдлан котырлӧн ӧткымын помшуӧмӧ вежсьӧмъяс тайӧ шуӧм дорӧ содтӧд серти.

3. Тайӧ шуӧмыс вынсялӧ сійӧс примитан лунсянь.
Коми Республикаса Юралысь    


           
             В. Гайзер
Сыктывкар

2013 вося вӧльгым тӧлысь 28 лун

444 №
Коми Республикаса Веськӧдлан котырлӧн 
2013 во вӧльгым тӧлысь 28 лунся 444 №-а шуӧм дорӧ 

СОДТӦД
Коми Республикаса Веськӧдлан котырлӧн ӧткымын помшуӧмӧ пыртӧм 
ВЕЖСЬӦМЪЯС
1. «Коми Республикаса экономическӧй сӧвет йылысь» Коми Республикаса Веськӧдлан котырлӧн 2006 во лӧддза-номъя тӧлысь 30 лунся 167 №-а шуӧмын:

Коми Республикаса экономическӧй сӧвет бердын ведомствокостса комиссияяс да тайӧ комиссияяс котыртӧмын да налысь уджсӧ котыртӧм да техника боксянь могмӧдӧмын кывкутысьяс лыддьӧгын, мый вынсьӧдӧма шуӧмӧн (3 №-а содтӧд):

10 позицияса 4 графа гижны тадзи:
“Коми Республикаса туризм агентство”.

2. “Коми Республикаса экономическӧй сӧвет бердын туризм кузя ведомствокостса комиссия йылысь да “Коми Республикаса экономическӧй сӧвет йылысь” Коми Республикаса Веськӧдлан котырлӧн 2006 во лӧддза-номъя тӧлысь 30 лунся 167 №-а шуӧмӧ вежсьӧм пыртӧм йылысь” Коми Республикаса Веськӧдлан котырлӧн 2008 во йирым тӧлысь 13 лунся 274 №-а шуӧмын:

Коми Республикаса экономическӧй сӧвет бердын туризм кузя ведомствокостса комиссиялӧн уджаланартысь 12 пункт гижны тадзи:
“12. Комиссиялысь уджсӧ котыртӧм да техника боксянь да документъясӧн могмӧдӧ Коми Республикаса туризм агентство.”.

3. “Коми Республикаса экономика сӧвмӧдан министерство йылысь” Коми Республикаса Веськӧдлан котырлӧн 2012 во рака тӧлысь 22 лунся 90 №-а шуӧмын:

Коми Республикаса экономика сӧвмӧдан министерство йылысь положениеын, мый вынсьӧдӧма шуӧмӧн (содтӧд):

1) 1 пунктын:

а) “, туризм” кыв киритны;

б) “, туризм индустрия субъектъяс ышӧдӧм,” кывъяс киритны;

2) 8 пунктса 8.14 пунктув киритны;

3) 9 пунктса 9.11 да 9.21 пунктувъяс, 9.22 пунктувса “м” пунктув киритны;
4) 10 пунктса 10.18 да10.21 пунктувъяс киритны.

4. “Коми Республикаса Веськӧдлан котыр бердын Коми Республикаын волан да пытшкӧсса туризм сӧвмӧдӧм кузя координационнӧй сӧвет  йылысь” Коми Республикаса Веськӧдлан котырлӧн 2013 во ода-кора тӧлысь 23 лунся 177 №-а шуӧмын:

3 пунктын “Тшӧктыны Коми Республикаса экономика сӧвмӧдан министерстволы” кывъяс вежны “Тшӧктыны Коми Республикаса туризм агентстволы” кывъясӧн.

5. Коми Республикаса Веськӧдлан котырлӧн 2009 во лӧддза-номъя тӧлысь 22 лунся 238-р №-а тшӧктӧмын:

уджалысьяслӧн медыджыд штат лыдын (здание видзӧм да могмӧдӧм кузя уджалысьясӧс, служебнӧй автомашина транспортса водительясӧс артышттӧг), Коми Республикаса канму гражданскӧй службалӧн чинъяслысь медыджыд лыдсӧ пыртӧмӧн, Коми Республикаса олӧмӧ пӧртысь власьт органъяслӧн служебнӧй автомашина транспорт вылӧ лимит йылысь, мый вынсьӧдӧма тшӧктӧмӧн (содтӧд):

1) 2 позиция гижны тадзи:
	«
	

	2.
	Коми Республикаса экономика сӧвмӧдан министерство
	115
	109
	4
	

	                                                                                                                                  »;


2) 9 позиция гижны  тадзи:

	«
	

	9.   
	Коми Республикаса национальнӧй политика министерство               
	20
	          19
	1
	

	                                                                                                                                  »;


3) содтыны татшӧм  30 позиция:
	«
	

	30.  
	Коми Республикаса туризм агентство
	18
	            16
	1
	

	                                                                                                                                  ».



